
18 წლამდე ბავშვთა ერთჯერადი სოციალური დახმარებით უზრუნველყოფის შესახებ

[bookmark: part_59]მუხლი 1. „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის „ვ“ და „ო“ ქვეპუნქტების საფუძველზე, დამტკიცდეს თანდართული „18 წლამდე ბავშვთა ერთჯერადი სოციალური დახმარებით უზრუნველყოფის წესი“  (დანართი N1).

მუხლი 2. ამ დადგენილებით დამტკიცებული წესით გათვალისწინებული ღონისძიების შეუფერხებელი და სრულფასოვანი ადმინისტრირების მიზნებისათვის დაევალოთ  საქართველოს იუსტიციის სამინისტროს მმართველობის სფეროში მოქმედ სსიპ – სახელმწიფო სერვისების განვითარების სააგენტოს, საქართველოს ფინანსთა სამინისტროს მმართველობის სფეროში შემავალ სსიპ – შემოსავლების სამსახურს, საქართველოს შინაგან საქმეთა სამინისტროს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს  უზრუნველყონ მათ ხელთ არსებული მონაცემთა ბაზების და/ან საჭირო ინფორმაციის მიწოდება და/ან ადმინისტრირების ხელშეწყობა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოსათვის (შემდგომში – სააგენტო);
მუხლი 3.  ეთხოვოთ ადგილობრივი თვითმმართველობის ორგანოებს აღმოუჩინონ დახმარება ფიზიკურ პირებს ამ დადგენილებით გათვალისწინებულ სოციალური დახმარების მიღების მიზნით. 
მუხლი 4. დაევალოს საქართველოს ფინანსთა სამინისტროს, საქართველოს საბიუჯეტო კოდექსის 31-ე  მუხლის  მე-2 ნაწილის შესაბამისად, განახორციელოს ცვლილებები „საქართველოს 2020 წლის სახელმწიფო ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის „მიზნობრივი ჯგუფების სოციალური დახმარებები“  (პროგრამული კოდი: 27 02 02) პროგრამით გამოყოფილ ასიგნებათა ფარგლებში.

მუხლი 3. დადგენილება ამოქმედდეს გამოქვეყნებისთანავე.


პრემიერ - მინისტრი	           	                                                  გიორგი გახარია


დანართი N1

18 წლამდე ბავშვთა ერთჯერადი სოციალური დახმარებით
 უზრუნველყოფის წესი

მუხლი 1. ზოგადი დებულებები
1. „18 წლამდე ბავშვთა ერთჯერადი სოციალური დახმარებით უზრუნველყოფის წესი“ (შემდგომში - წესი) განსაზღვრავს ერთჯერადი სოციალური დახმარების მიღების უფლების მქონე სუბიექტებს, დახმარების ადმინისტრირების პირობებს, დაფინანსების წყაროს და დახმარების გაცემის ორგანიზაციულ ციკლს. 
2. წესში გამოყენებულ ტერმინებს აქვს შემდეგი მნიშვნელობა:
ა) სოციალური დახმარება – ამ წესით გათვალისწინებული ერთჯერადი ფულადი გასაცემელი;
ბ) სამინისტრო – საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო;
გ) სააგენტო –  სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სოციალური მომსახურების სააგენტო;
დ) ზრუნვის სააგენტო  –  სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო;
ე) სამსახური – საქართველოს ფინანსთა სამინისტროს მმართველობის სფეროში შემავალი საჯარო სამართლის იურიდიული პირი – შემოსავლების სამსახური;
ვ) სერვისების სააგენტო – საქართველოს იუსტიციის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სახელმწიფო სერვისების განვითარების სააგენტო;
ზ) ბავშვი - 18 წლამდე ასაკის, საქართველოს ტერიტორიაზე მყოფი საქართველოს მოქალაქე ან მუდმივი ბინადრობის მოწმობის მქონე უცხო ქვეყნის მოქალაქე ან მოქალაქეობის არმქონე პირი, ან ბინადრობის (დროებითი ან მუდმივი) მოწმობის მქონე ლტოლვილის ან ჰუმანიტარული სტატუსის მქონე პირი.	Comment by Tea Gvaramadze: გადასაწყვეტია (გადმოტანილია 286 დადგენილებიდან)
3. სოციალური დახმარების გაცემის მიზნით:
ა) სააგენტო უფლებამოსილია, როგორც გამოიყენოს როგორც მისი კომპეტენციისა და უფლებამოსილების ფარგლებში უკვე არსებული/დამუშავებული მონაცემთა ბაზები/საინფორმაციო სისტემები, ასევე მიიღოს/დაამუშაოს სხვა ადმინისტრაციული ორგანოების მიერ  წარმოებულ მონაცემთა ბაზებში არსებული პერსონალური მონაცემები;  
ბ) სამინისტრო უფლებამოსილია, საჭიროების შემთხვევაში, გამოსცეს შესაბამისი ინდივიდუალურ-ადმინისტრაციული სამართლებრივი აქტ(ებ)ი.  
4. სოციალური დახმარების გაცემას და ადმინისტრირებასთან დაკავშირებულ საკითხებს უზრუნველყოფს სააგენტო.

მუხლი 2. სოციალური დახმარების ოდენობა და დაფინანსების წყარო
1. სოციალური დახმარების ოდენობა შეადგენს ერთ ბავშვზე 200 ლარს. 
2. სოციალური დახმარების დაფინანსების წყაროა „საქართველოს 2020 წლის სახელმწიფო ბიუჯეტის შესახებ“ საქართველოს კანონით სამინისტროსათვის განსაზღვრული ასიგნებები „მიზნობრივი ჯუფების სოციალური დახმარებები“ პროგრამული კოდი: 27 02 02.


მუხლი 3. სოციალური დახმარების გაცემის ადმინისტრირება
1. სოციალური დახმარების მისაღებად საჭიროა ბავშვის შესაბამის ელექტრონულ პორტალზე დარეგისტრირება.	Comment by Dimitri Chkheidze: მისამართის მითითება შეიძლება წინასწარაც, თუ გვეტყვით რა მისამართია მისაღები	Comment by Tea Gvaramadze: ჩავწეროთ თუ არა ელექტრონული პორტალის მისამართი? თუ კი, რომელი?
2. ელექტრონულ პორტალზე რეგისტრაცია ხორციელდება 2020 წლის 15 აგვისტოდან 2020 წლის 1 დეკემბრამდე.
3. ბავშვის ელექტრონულ პორტალზე დასარეგისტრირებლად ბავშვის ერთ-ერთი მშობელი (რომელსაც არ აქვს ჩამორთმეული მშობლის უფლება) ან კანონიერი წარმომადგენელი პორტალზე ავსებს ელექტრონულ განცხადებას.
4. ელექტრონული განაცხადი მოიცავს:
ა) ბავშვის სახელი, გვარი, დაბადების თარიღი, პირადი ნომერი;
ბ) მშობლის ან კანონიერი წარმომადგენლის სახელი, გვარი, პირადი ნომერი;
გ)  მშობლის ან კანონიერი წარმომადგენლის სახელზე (გარდა სახელმწიფო მზრუნველობის ქვეშ მყოფ ბავშვებთან მიმართებაში) კომერციულ საბანკო დაწესებულებაში გახსნილი საბანკო ანგარიშის რეკვიზიტები.
5.  ელექტრონულ პორტალზე ამ მუხლის მე-4 პუნქტით გათვალისწინებული მონაცემების შეყვანითა და ელექტრონულ პორტალზე არსებული შესაბამისი ველების მონიშვნით მშობელი/კანონიერი წარმომადგენელი ასრულებს ელექტრონულ პორტალზე რეგისტრაციას.	Comment by Dimitri Chkheidze: იმ შემთხვევაში თუ მშობლის და ბავშვის ურთიერთ კავშირის დადგენა ვერ ხდება სერვისების განვითარების სააგენტოს მიერ. მშობელმა უნდა ატვირთოს ფაილის სახით ბავშვის დაბადების მოწმობა. რასაც განიხილავს სააგენტოში შექმნილი სამუშაო ჯგუფი და დაადასტურებს მოცემულ კავშირს.
6. ელექტრონულ პორტალზე შევსებული განაცხადით, მშობელი/კანონიერი წარმომადგენელი ადასტურებს  შევსებული მონაცემების სისწორეს და უფლებას აძლევს სააგენტოს სოციალური დახმარების მიღებისათვის საჭირო მისი და ბავშვის პერსონალური მონაცემების დამუშავებაზე.
7. სოციალური დახმარების გაცემის მიზნით ელექტრონულ პორტალზე დარეგისტრირებული მონაცემების დამუშავება მოიცავს:
ა) რეგისტრაციის დასრულების მომენტისთვის, ბავშვის და მისი მშობლის/კანონიერი წარმომადგენლის პირადი მონაცემების (სახელი, გვარი, დაბადების თარიღი, პირადი ნომერი, მშობელს და ბავშვს შორის ურთიერთკავშირი, მოქალაქეობრივი სტატუსი, ბინადრობის სტატუსი, გარდაცვალება) შედარებას სერვისების სააგენტოს მონაცემთა ბაზასთან;
ბ) ბავშვის საქართველოს ტერიტორიაზე ყოფნის (საქართველოს სახელმწიფო საზღვრის კვეთა) ფაქტის შედარებას საქართველოს შინაგან საქმეთა სამინისტროს მიერ წარმოებულ მონაცემთა ბაზასთან, რეგისტრაციის დასრულების მომენტისთვის;
გ) სამსახურის მეშვეობით მშობლის/კანონიერი წარმომადგენლის მიერ მითითებული საბანკო ანგარიშის რეკვიზიტების სისწორის (მათ შორის საბანკო ანგარიშის კუთვნილება მშობელთან/კანონიერი წარმომადგენლთან, გარდა სახელმწიფო მზრუნველობის ქვეშ მყოფ ბავშვებთან მიმართებით)  შედარებას;
დ) ზრუნვის სააგენტოს მიერ წარმოებულ შესაბამის ელექტრონულ მონაცემთა ბაზებთან მშობლის/კანონიერი წარმომადგენლის უფლებამოსილების შედარებას/დადასტურებას (აქვს თუ არა მშობელს ჩამორთმებული მშობლის უფლება, მეურვის/მზრუნველის - კანონიერი წარმომადგენლობის უფლება). 
8. სახელმწიფო მზრუნველობის ქვეშ მყოფ ბავშვებთან დაკავშირებით ზრუნვის სააგენტო ვალდებულია:
ა) უზრუნველყოს ბავშვის რეგისტრაცია ელექტრონულ პორტალზე;
[bookmark: _GoBack]ბ) ელექტრონულ პორტალზე საბანკო ანგარიშის რეკვიზიტების ველში მიუთითოს ბავშვის სახელზე არსებული საბანკო ანგარიშის ნომერი, სადაც აკუმულირდება ბავშვის თანხები (მათ შორის სახელმწიფო პროგრამ(ებ)ის ფარგლებში არსებული გასაცემლები). ასეთი ანგარიშის არარსებობის შემთხვევაში უზრუნველყოს მისი გახსნა;
გ) აქტიურად ითანამშრომლოს სააგენტოსთან სოციალური დახმარების გაცემისათვის.
9. სოციალური დახმარება გაიცემა ელექტრონულ პორტალზე რეგისტრაციის დასრულების და მონაცემთა დამუშავების შემდგომ, პორტალზე მითითებულ საბანკო ანგარიშზე ჩარიცხვით.
10. სოციალური დახმარება გაიცემა იმ ბავშვზე, რომელსაც რეგისტრაციის დასრულების მომენტისთვის არ მიუღწევია 18 წლის ასაკისთვის, იმყოფება საქართველოს ტერიტორიაზე, არის საქართველოს მოქალაქე ან არ არის საქართველოს მოქალაქე, მაგრამ აქვს მუდმივი ბინადრობის მოწმობა ან არის  ლტოლვილის ან ჰუმანიტარული სტატუსის მქონე პირი და აქვს ბინადრობის (დროებითი ან მუდმივი) მოწმობა. სოციალური დახმარება გაიცემა მიუხედავად ელექტრონულ პორტალზე რეგისტრაციის შემდგომ ამ პუნქტით გათვალისწინებული მონაცემების ცვლილებისა (მათ შორის ბავშვის გარდაცვალება). 	Comment by Dimitri Chkheidze: დადგენილებაში დავამატოთ რომ თანხის ჩარიცხვის შემთხვევაში მშობელს მიუვა მოკლე ტექსტური შეტყობინება (თანხის ჩარიცხვის თაობაზე), შეიძლება დაზუსტდეს განცხადების მიღებიდან არაუგვიანეს რამდენ ხანში ჩაერიცხება თანხა.
ხოლო იმ შემთხვევაში თუ დოკუმენტი (დაბადების მოწმობა) არ არის სწორად ატვირთული, მიუვიდეს შეტყობინება დოკუმენტის გასწორების თაობაზე, რათა სამუშაო ჯგუფმა თავიდან განიხილოს მოცემული შემთხვევა.	Comment by Tea Gvaramadze: შესათანხმებელია, ასე გვინდა?	Comment by Dimitri Chkheidze: მშობელი თუ გარდაიცვალა? ანგარიშზე როგორ ჩავურიცხავთ ფულს?

მუხლი 3. სხვა პირობები
1. ამ წესით განსაზღვრული სოციალური დახმარება არ გაითვალისწინება საქართველოს მთავრობის 2010 წლის 24 აპრილის №126 დადგენილებით განსაზღვრული „სოციალურად დაუცველი ოჯახების მონაცემთა ერთიანი ბაზის“ ადმინისტრირებისას ოჯახის სოციალურ-ეკონომიკური მდგომარეობის შესწავლა/შეფასებისას და სარეიტინგო ქულის განსაზღვრისას.
2. სოციალური დახმარების უკან დაბრუნება შესაძლებელია მხოლოდ იმ შემთხვევაში, თუ გაცემის შემდგომ დადგინდა, რომ ელექტრონულ პორტალზე რეგისტრაციის დასრულების მომენტში ბავშვი არ განეკუთვნებოდა სოციალური დახმარების მიღებაზე უფლებამოსილ პირს. სხვა შემთხვევაში გაცემული სოციალური დახმარება უკან დაბრუნებას არ ექვემდებარება.
3. სააგენტომ და საქართველოს იუსტიციის სამინისტროს მმართველობის სფეროში მოქმედმა შესაბამისმა სამსახურებმა საკუთარი ტერიტორიული ერთეულების  (ფილიალები/ცენტრები და სხვა) მეშვეობით აღმოუჩინონ დახმარება ფიზიკურ პირებს ელექტრონულ პორტალზე რეგისტრაციასთან დაკავშირებით. 



